
VENDIM
Nr. 124, datë 31.5.2022

MBI LLOGARITJEN E PAGESAVE RREGULLATORE PËR VITIN 2022
Në mbështetje të nenit 17, pika 4, nenit 20, germa “d”, nenit 35, pika 1, neneve 45 dhe 46, nenit

51, pika 2, germa “dh”, të ligjit nr. 43/2015, “Për sektorin e energjisë elektrike”, të ndryshuar; nenit
14, nenit 30, pika 3, nenit 31, pika 1, të ligjit nr. 102/2015, “Për sektorin e gazit natyror”, të
ndryshuar; nenit 5, pika 5.2, 5.3 dhe 5.4, nenit 6, pika 6.1, 6.1.1 (germat “a”, “b” dhe “c”), 6.2, 6.3
dhe 6.4, të “Rregullores mbi përcaktimin e miratimin e pagesave rregullatore, miratuar me vendimin
e Bordit të Entit Rregullator të Energjisë (ERE) nr. 190, datë 23.11.2017, të ndryshuar; nenet 15, 16
dhe 17, të “Rregullores për organizimin, funksionimin dhe procedurat e ERE-s”, miratuar me
vendimin e Bordit të ERE-s nr. 96, datë 17.6.2016; pikës 2, të vendimit nr. 142, datë 15.6.2021, të
Bordit të ERE-s, “Mbi llogaritjen e pagesave rregullatore për vitin 2021”; Bordi i ERE-s në
mbledhjen e tij të datës 31.5.2022, pasi shqyrtoi relacionin e përgatitur me nr. 830/5 prot., datë
27.5.2022 dhe relacionin shtesë me nr. 830/5-1, datë 30.5.2022, nga drejtoritë teknike, “Mbi
llogaritjen e pagesave rregullatore për vitin 2022”,

konstatoi se:
- ERE përcakton dhe miraton pagesën rregullatore që paguhet prej të licencuarve në sektorin e

energjisë elektrike dhe të gazit natyror.
- Duke iu referuar bazës së të dhënave, rezultojnë 307 të licencuar nga ERE (deri në fund të vitit

2021), të cilët janë subjekt i pagesave rregullatore për vitin 2022.
- Pagesa rregullatore për vitin 2022 është përllogaritur mbështetur në përcaktimet e pikës 5.3, të

nenit 5 dhe pikave 6.1, 6.1.1, germa “a”, “b” dhe “c”, 6.2, 6.3 dhe 6.4, të nenit 6, të “Rregullores mbi
përcaktimin e miratimin e pagesave rregullatore”, miratuar me vendimin e Bordit të ERE-s, e
ndryshuar.

- Informacioni bazë për llogaritjen e pagesave rregullatore për vitin 2022 u përftua në përputhje
me përcaktimet e legjislacionit në fuqi.

- Për shoqëritë e licencuara që disponojnë më shumë se një licencë, të cilët nuk i kanë paraqitur
pasqyrat financiare të ndara sipas aktiviteteve të licencuara për ndarjen e llogarive në zbatim të
përcaktimeve të pikës 1, të nenit 35, të ligjit nr. 43/2015, “Për sektorin e energjisë elektrike”, të
ndryshuar, dhe pikës 3, të nenit 30, të ligjit nr. 102/2015, “Për sektorin e gazit natyror”, të
ndryshuar, pagesa rregullatore për vitin 2021 është llogaritur nëpërmjet peshës specifike të të
ardhurave të deklaruara ndaj totalit të të ardhurave të sektorit të energjisë, për një nga licencat,
ndërsa për aktivitetet e tjera të licencuara është zbatuar automatikisht tarifa fikse e përcaktuar në
pikën 6.4, të nenit 6, të “Rregullores mbi përcaktimin e miratimin e pagesave rregullatore”, të
ndryshuar, me vendimin nr. 129, datë 10.8.2020, të Bordit të ERE-s.

- Për të licencuarit, të cilët nuk kanë depozituar në ERE të dhëna mbi të ardhurat e realizuara,
pagesa rregullatore është përllogaritur mbështetur në përcaktimet e pikës 6.4, të “Rregullores mbi
përcaktimin e miratimin e pagesave rregullatore”, të ndryshuar, me vendimin nr. 129, datë 10.8.2020,
të Bordit të ERE-s.

- Në zbatim të përcaktimeve të pikës 2, të vendimit nr. 142, datë 15.6.2021, të Bordit të ERE-s,
në përllogaritjen e pagesave rregullatore të vitit 2022, janë kryer korrigjimet e pagesave rregullatore të
vitit 2021 prej diferencave që kanë rezultuar nga pasqyrat financiare të vitit 2020.

Për gjithë sa më sipër, Bordi i ERE-s
VENDOSI:

1. Miratimin e pagesave rregullatore për vitin 2022, sipas tabelës bashkëlidhur.
2. Diferencat që rezultojnë nga pasqyrat financiare të certifikuara për vitin 2021, të konsiderohen

në llogaritjen e pagesave të rregullimit të periudhës pasardhëse.



3. Të licencuarit subjekt i këtij vendimi (sipas tabelës bashkëlidhur) duhet të kryejnë pagesat
rregullatore ndaj ERE-s, jo më vonë se 30 ditë nga botimi në Fletoren Zyrtare i këtij vendimi, në të
kundërt, do të jenë subjekt i aplikimit të masave administrative të parashikuara në nenin 42, pika 1,
germa “ç”, pika 2, germa “b” dhe nenit 107, të ligjit nr. 43/2015, “Për sektorin e energjisë elektrike”,
të ndryshuar; nenit 27, pika 1, germa “ç” dhe nenit 106, germa “a”(xi) të ligjit nr. 102/2015, “Për
sektorin e gazit natyror”, të ndryshuar dhe nenit 5, pika 1, të “Rregullores për procedurat e vendosjes
dhe reduktimit të gjobave”, miratuar me vendimin nr. 125, datë 29.7.2016, të Bordit të ERE-s.

4. Për të licencuarit, për të cilët pagesa rregullatore për vitin aktual është pezulluar, nëse do të
ndryshojnë rrethanat ligjore, që çuan në pezullim, ky vendim do të jetë objekt rishikimi sa i përket
përllogaritjes së pagesave rregullatore që do të rezultojnë.

Ky vendim hyn në fuqi menjëherë.
Çdo palë e përfshirë në këtë procedurë mund t’i kërkojë ERE-s, brenda 7 ditëve kalendarike nga

data e marrjes së vendimit, rishikimin e vendimit të Bordit, në rast se ka siguruar prova të reja që
mund ta çojnë Bordin në marrjen e një vendimi të ndryshëm nga i mëparshmi apo për gabime
materiale të konstatuara. Për këtë vendim mund të bëhet ankim në Gjykatën Administrative Tiranë,
brenda 30 ditëve kalendarike nga dita e publikimit në Fletoren Zyrtare.

Ky vendim botohet në Fletoren Zyrtare.
KRYETAR

Petrit Ahmeti
















